
SUNʼIY INTELLEKT ISHTIROKIDA SODIR ETILADIGAN 
AYRIM QILMISHLARNING OBYEKTIV BELGILARI NAMOYON 

BOʻLISHI
Abbosov Mirsulton Mirsharof oʻgʻli, 

Toshkent davlat yuridik universiteti 
mustaqil izlanuvchisi

ORCID: https://orcid.org/0000-0002-1173-6254
e-mail: abbosovmirsulton@gmail.com 

Annotatsiya. Ushbu maqolada sunʼiy intellekt (SI) ishtirokida sodir etiladigan ijtimoiy xavfli 
qilmishlarning obyektiv belgilari jinoyat huquqi nuqtayi nazaridan kompleks tahlil qilinadi. Jinoyat 
obyekti va obyektiv tomoniga oid fundamental nazariyalarga tayangan holda, SI texnologiyalarini 
jinoyatning mustaqil subyekti emas, balki yuqori ijtimoiy xavflilikka ega boʻlgan intellektual jinoyat 
vositasi sifatida baholaydi. Maqolada SI tomonidan yetkazilgan zarar uchun faqat fuqarolik-huquqiy 
javobgarlikning (oshirilgan xavf manbayi) yetarli emasligi huquqiy jihatdan asoslab berilgan. 
Shuningdek, respublikada oʻsib borayotgan kiberjinoyatchilik tendensiyalari, jumladan, kiberoʻgʻrilik, 
dipfeyk (deepfake) firibgarligi, virtual moliyaviy piramidalar va dropperlik sindromi kriminologik 
jihatdan tadqiq etilgan. Tahlillar natijasida amaldagi Oʻzbekiston Respublikasi Jinoyat kodeksini SI 
vositasida sodir etiladigan jinoyatlarga, xususan, raqamli muhitda jinoyatga tayyorgarlik koʻrish 
bosqichiga nisbatan maxsus javobgarlik normalarini kiritish orqali takomillashtirish boʻyicha ilmiy 
asoslangan takliflar ilgari surilgan.

Kalit soʻzlar: sunʼiy intellekt, jinoyat obyekti, obyektiv tomon, kiberjinoyatchilik, jinoiy javobgarlik, 
dipfeyk, dropperlik sindromi, jinoyatga tayyorgarlik koʻrish, raqamli huquq 

ПРОЯВЛЕНИЕ ОБЪЕКТИВНЫХ ПРИЗНАКОВ ОТДЕЛЬНЫХ ДЕЯНИЙ, СОВЕРШАЕМЫХ 
С УЧАСТИЕМ ИСКУССТВЕННОГО ИНТЕЛЛЕКТА

Аббосов Мирсултон Миршароф угли, 
самостоятельный соискатель 

Ташкентского государственного юридического университета

Аннотация. В статье проводится комплексный анализ объективных признаков общественно 
опасных деяний, совершаемых с участием искусственного интеллекта (ИИ), с точки зрения 
уголовного права. Опираясь на фундаментальные теории объекта и объективной стороны 
преступления, автор рассматривает технологии ИИ не как самостоятельного субъекта 
преступления, а как интеллектуальное средство совершения преступления, обладающее высокой 
общественной опасностью. В статье с правовой точки зрения обоснована недостаточность 
исключительно гражданско-правовой ответственности за вред, причинённый ИИ, 
рассматриваемым как источник повышенной опасности. Также с криминологической точки 

зрения исследованы тенденции роста киберпреступности в республике, включая киберкражи, 
мошенничество с использованием дипфейков (deepfake), виртуальные финансовые пирамиды 
и синдром дропперства. По результатам анализа выдвинуты научно обоснованные 
предложения по совершенствованию действующего Уголовного кодекса Республики Узбекистан 
путём включения специальных норм об ответственности за преступления, совершаемые с 
использованием ИИ, в частности за приготовление к преступлению в цифровой среде.

Ключевые слова: искусственный интеллект, объект преступления, объективная 
сторона, киберпреступность, уголовная ответственность, дипфейк, синдром дропперства, 
приготовление к преступлению, цифровое право

MANIFESTATION OF THE OBJECTIVE ELEMENTS OF CERTAIN ACTS COMMITTED WITH THE 
PARTICIPATION OF ARTIFICIAL INTELLIGENCE

Abbosov Mirsulton Mirsharof ugli,
Independent Researcher at Tashkent State University of Law

Abstract. This article provides a comprehensive criminal-law analysis of the objective elements 
of socially dangerous acts committed with the involvement of artificial intelligence (AI). Drawing on 
fundamental theories concerning the object of crime and the objective aspect of a criminal offence, the 
study considers AI technologies not as independent subjects of crime, but as intelligent instruments 
of criminal activity that may pose a heightened degree of social danger. The article provides a legal 
justification for the view that civil liability alone, including liability based on the concept of a source of 
increased danger, is insufficient to address harm caused through AI. It also examines current trends in 
cybercrime in Uzbekistan from a criminological perspective, including cyber theft, deepfake fraud, virtual 
financial pyramid schemes, and the phenomenon of “droppers.”Based on the analysis, the author puts 
forward academically grounded proposals for improving the Criminal Code of the Republic of Uzbekistan 
by introducing special provisions on criminal liability for offences committed using AI, including rules 
addressing the stage of preparation for crimes committed in the digital environment.

Keywords: artificial intelligence, object of crime, objective side, cybercrime, criminal liability, 
deepfake, dropper syndrome, preparation for a crime, digital law

Kirish
Raqamli texnologiyalar va sunʼiy intellekt-

ning (keyingi oʻrinlarda SI) jadal taraqqiy eti-
shi nafaqat insoniyat hayotini qulaylashtirdi. 
Lekin ijtimoiy munosabatlarni huquqiy tar-
tibga solish sohasida, xususan, jinoyat huqu-
qida mutlaqo yangi, murakkab muammolarni 
vujudga keltirdi. Oʻzbekiston Respublikasida 
raqamli iqtisodiyotni rivojlantirish hamda ax-
borot-kommunikatsiya texnologiyalarini keng 
joriy etish borasida olib borilayotgan islohot-
lar fonida, kibermakonda oʻziga xos ijtimoiy 
xavfli qilmishlar, kiberjinoyatchilikning misli 
koʻrilmagan darajada oʻsishi kuzatilmoqda.

Jinoyat huquqida muayyan ijtimoiy 
xavfli qilmishni jinoyat sifatida baholash 
uchun uning jinoiy xarakterini belgilovchi 

barcha zaruriy belgilar tizimi jinoyat tarkibi 
tushunchasida oʻz aksini topadi. Jinoyat 
tarkibi jinoiy javobgarlikning huquqiy asosi 
hisoblanib, istalgan jinoyatni kvalifikatsiya 
qilishning muhim sharti sifatida xizmat 
qiladi. Jinoyat huquqida mavjud aksiomaga 
koʻra, jinoyat tarkibi obyektiv va subyektiv 
belgilar yigʻindisidan iborat (Rustambayev, 
2021; Ochilov et al., 2021; Xudaykulov, 
2020). Obyektiv belgilar jinoyat qonuni bilan 
qoʻriqlanadigan obyektga zarar yetkazuvchi 
(real xavfni keltiruvchi) ijtimoiy xavfli qil-
mishning tashqi, jismoniy jihatlarini, uning 
natijasini hamda qilmish va oqibat oʻrtasidagi 
sababiy bogʻlanishni ifodalaydi.

Oʻzbekiston Respublikasi Konstitutsiyasi-
ning VII bobi va Jinoyat kodeksining 2-mod-
dasiga muvofiq, inson hayoti, sogʻligʻi, mulk, 

shaxs huquq va erkinliklari, jamiyat va davlat 
manfaatlari jinoiy tajovuzlardan qoʻriqlanadi 
(Republic of Uzbekistan, 1994). Ammo bugun-
gi kunda ushbu anʼanaviy neʼmatlarga sunʼiy 
intellekt ishtirokida qilinayotgan tajovuzlar 
jinoyat huquqi doktrinasini, ayniqsa, jinoyat-
ning obyekt va obyektiv tomoniga oid qarash-
larni tubdan qayta koʻrib chiqishni taqozo 
etmoqda. Mazkur maqolada SI ishtirokidagi 
jinoyatlarning obyektiv belgilarini baholash, 
ularni anʼanaviy jinoyatlardan farqlovchi xu-
susiyatlarni aniqlash hamda sohadagi huquqiy 
boʻshliqlarni bartaraf etish yuzasidan ilmiy 
asoslangan takliflar ishlab chiqish maqsadi 
qoʻyilgan. Mazkur tadqiqotda ijtimoiy-huquqiy 
hodisalarni bilishning umumilmiy va max-
sus yuridik metodlaridan keng foydalanildi. 
Xususan, tizimli tahlil metodi orqali jinoyat 
obyekti va obyektiv tomonining ichki tuzilishi, 
shuningdek, SI texnologiyalarining ushbu 
tarkibiy qismlarga taʼsiri bosqichma-bosqich 
oʻrganildi. Kriminologik va statistik tahlil me-
todi yordamida Oʻzbekiston Respublikasi Ichki 
ishlar vazirligi va Milliy statistika agentligining 
2021–2026-yillardagi kiberjinoyatchilikka oid 
rasmiy maʼlumotlari, xususan, jinoyatlarning 
oʻsish dinamikasi, yetkazilgan moddiy zararlar 
koʻlami oʻrganildi. Mintaqaviy va “mahallabay” 
oʻrganish usuli orqali Toshkent shahrining 
Yashnobod tumani va Sirdaryo viloyati mi-
solida kriminogen vaziyat, latentlik darajasi, 
tergov organlarining qarorlari empirik tarzda 
qiyosiy tahlil qilindi. Normativ va qiyosiy-hu-
quqiy tahlil metodi yordamida Jinoyat kodeksi, 
Fuqarolik kodeksi hamda xorijiy davlatlar 
qonunchiligi normalari solishtirilib, kolliziya 
va huquqiy boʻshliqlar aniqlandi. 

Asosiy qism
Jinoyat obyekti toʻgʻrisidagi taʼlimot 

jinoyat huquqiy fanining eng murakkab va 
ziddiyatli institutlaridan biri hisoblanadi. 
Xorijiy va milliy yuridik adabiyotlarda jinoyat 
obyektini taʼriflashga oid turli xil yondashuv-
lar mavjud.

Germaniyalik olim G. Jeykobs oʻz tadqiqot-
larida jinoyat obyektini inkor etib, uni nor-

maga almashtiradi, yaʼni jinoyat huquqining 
vazifasini moddiy qadriyatlarni emas, balki 
normativlik (qonuniylik, majburiylik) tizimini 
muhofaza qilish ekanini taʼkidlaydi (Jakobs, 
1995). U jinoyat obyektini alohida kategoriya 
sifatida koʻrishni inkor etib, uni buzilgan nor-
ma va ijtimoiy rol sifatida koʻrsatadi. Biroq bu 
yondashuv qilmishni toʻgʻri kvalifikatsiya qi-
lishda amaliy qiyinchiliklarni yuzaga keltiradi. 
V.  Melnikova esa jinoyat obyektini ijtimoiy 
xavfli qilmish ularga qarshi qaratilgan, zarar 
yetkaziladigan yoki zarar yetkazishning haqi-
qiy xavfi yuzaga keladigan, jinoyat qonunchili-
gi bilan himoyalanadigan ijtimoiy munosabat-
lar sifatida taʼriflaydi (Melnikova, 1996).

G.  Vilyams, M. Dubber, D.  Baker, A.  Ash-
vort va J. Horder kabi xorijiy olimlar jinoyat 
obyektini faqat umumiy va maxsus obyekt 
turlariga ajratishni taklif etib, turdosh va be-
vosita obyektlarni oraliq kategoriya sifatida 
qilmishni kvalifikatsiya qilishni qiyinlash-
tiradi, deb hisoblashadi (Williams, 1961; 
Dubber, M. 2014; Baker, 2023; Ashworth & 
Horder 2013). Biroq bugungi kunda SI texno-
logiyalari orqali bir necha muhofaza qilingan 
obyektlarga bir vaqtning oʻzida tajovuz 
qiluvchi murakkab tarkibli jinoyatlar paydo 
boʻlayotganligi sababli faqat ikki elementli 
tasnif yetarli emas.

Mamlakatimiz olimlari X.R.  Ochilov, 
Sh.D. Xaydarov va Z. Shamsidinov kabi olimlar 
jinoyat obyektini umumiy, maxsus (turdosh) 
va bevosita turlarga boʻlib oʻrganishgan 
(Ochilov et al., 2021). M. Rustambayev (2018) 
jinoyat obyekti turlarini vertikal va gorizon-
talligiga koʻra tasniflashni taklif etadi. Gori-
zontal tasnif, ayniqsa, kiberjinoyatlarda (bitta 
qilmish ham mulk, ham axborot xavfsizligiga 
tajovuz qilganda) muhofaza qilinuvchi muno-
sabatlar oʻrtasidagi funksional iyerarxiyani 
belgilash uchun oʻta muhim sanaladi.

SI huquqiy maqomi boʻyicha milliy dokt-
rinada jiddiy bahslar mavjud. Akademik 
A.  Saidov va professor O. Okyulovlar SI ob-
yektlariga nisbatan “oshirilgan xavf manbasi” 
rejimini tatbiq etib, Fuqarolik kodeksining 

999-moddasi orqali javobgarlikni baholashni 
taklif etishadi (Saidov & Okyulov, 2025).  
B. Axrarov va M. Baratovlar (2020) bu turda-
gi subyektlarga nisbatan fuqarolik qonunchi-
ligi yetarli desa, D. Kushbakov (2021) jinoiy 
javobgarlik doirasini kengaytirish zarurligini 
taʼkidlaydi. Ushbu adabiyotlar tahlili shuni 
koʻrsatadiki, SI ishtirokidagi jinoyatlarning 
obyektiv belgilarini faqat sivilistik yondashuv 
bilan izohlab boʻlmaydi.

Olimlar orasida bugungi kundagi dolzarb 
savollardan biri bu shubhasiz SIning jinoyat 
huquqiy maqomi: subyektmi yoki vosita? SI 
texnologiyalari ishtirokida sodir etiladigan 
qilmishlarning obyektiv belgilarini tahlil qi-
lish asnosida avvalo ushbu obyektning maqo-
mi masalasini hal qilish lozim. SI jinoyatning 
toʻlaqonli subyekti boʻlishi mumkin emas. Sa-
babi, unda ong va iroda mavjud emas. Jinoyat 
huquqining fundamental prinsiplariga koʻra, 
subyekt oʻz qilmishiga nisbatan ruhiy muno-
sabat (qasd yoki ehtiyotsizlik) bildirishi shart. 
Jazoning asosiy maqsadlari boʻlgan axloqiy 
tuzatish va jinoyatlarning oldini olish faqat 
inson ruhiyatiga taʼsir koʻrsatishga qaratilgan 
hisoblanadi. SI (algoritm, neyrotarmoq) axloq, 
vijdon va pushaymonlik kabi subyektiv xislat-
lardan xolidir. Demak, SI oʻta xavfli, murakkab 
intellektual jinoyat vositasi hisoblanadi.

Fuqarolik-huquqiy va jinoiy javobgarlik 
oʻrtasida kolliziyalar mavjud. Jumladan, 
SIning yetkazgan zararlari uchun faqatgina 
O‘zR Fuqarolik kodeksining 999-moddasiga 
(oshirilgan xavf manbayi egasining javobgar-
ligi) tayanish kollizion va samarasiz yonda-
shuvdir. Fuqarolik huquqi jamiyatdagi nor-
mal, tabiiy huquqiy munosabatlarni tartibga 
solishga xizmat qiladi (Topildiyev, 2022). 
Jinoyat huquqi esa qoʻriqlovchi funksiyani 
bajaradi. Agar SI tizimi (masalan, jangovar 
avtonom dron yoki tibbiy robot) inson hayo-
tiga xavf tugʻdirib oʻlimga sabab boʻlsa, uni 
sof fuqarolik-huquqiy delikt sifatida baholab 
boʻlmaydi. Qotillik fakti mulkiy munosabatlar 
chegarasidan chiqib, shaxs va jamoat xavfsiz-
ligiga qarshi ogʻir jinoyat hisoblanadi. Bunday 

oqibatlarda fuqarolik qonunchiligiga suyanib 
qolish, qotillikni oddiy mulkiy nizoga tushirib 
qoʻyadi. Boz ustiga, SIning avtonomlik va 
“qora quti” (“black box”) xususiyatlari tufayli 
anʼanaviy javobgarlik zanjiri uziladi. Insonni 
u oldindan koʻra olmagan oqibatlar uchun 
javobgarlikka tortish esa asossiz obyektiv 
inkriminatsiyani vujudga keltiradi.

Kiberjinoyatchilikning kriminologik ten-
densiyalarini 2021–2026-yillarga nazar so-
ladigan boʻlsak, statistik tahlillar kriminogen 
xaritada tub burilish yuz berganini tasdiqlaydi. 
2025-yilda Oʻzbekistonda roʻyxatga olingan 
155 002 ta jinoyatning 49,6 %i (76 852 ta)  
aynan kiberjinoyatlardir. Moddiy zarar  
3 trillion 730 milliard soʻmdan oshgan boʻlib, 
shundan 2,1 trillion soʻmi bevosita 2025-yil 
hissasiga toʻgʻri keladi. Ushbu jinoyatlarning 
strukturaviy tahlili shuni koʻrsatadiki, jinoyat-
larning 48,4 %i (37 261 ta) axborot tizimlariga 
noqonuniy kirish orqali qilingan kibermakon-
da sodir etilgan oʻgʻrilik jinoyatiga, 47,1 %i  
(36 265 ta) SI vositalari (dipfeyk, ovoz klon-
lash) orqali qilingan kibermakondagi firibgar-
lik jinoyatiga toʻgʻri kelmoqda (UzDaily, 2023).

Yashnobod tumanida 2025-yilda bevosita 
kiberjinoyatchilikka oid 29 ta ariza kelib tush-
gan boʻlsa, 2026-yilning birinchi choragida-
yoq bu koʻrsatkich allaqachon 16 tani tashkil 
etmoqda (yaʼni oʻsish dinamikasi keskin saq-
lanib qolgan). Yashnobod tumanida 2025-yil-
da kiberjinoyatchilikka oid arizalarning 37,5 
%i Jinoyat-protsessual kodeksining 83-mod-
dasi 2-qismi, yaʼni qilmishda jinoyat tarkibi 
boʻlmaganligi asosi bilan tugatilgan. Bu kri-
minologiyada “huquqni qoʻllashdagi inqiroz” 
deb ataladi: fuqarolarning pullari elektron 
tarzda talon-toroj qilinmoqda. Biroq tergov 
organlari eskirgan normativ bazaga tayanib, 
koʻp hollarda “fuqarolik-huquqiy munosabat” 
degan vaj bilan jinoyat ishini qoʻzgʻatishni rad 
etishmoqda yoki tugatishmoqda.

Yashnobod tumanida 2025-yilda qoʻzgʻa-
tilgan jinoyat ishlari tarkibida 62,5 %ini 
kiberfiribgarlik (JKning 168-moddasi) va 
37,5 %ini kiberoʻgʻrilik (JKning 169-moddasi) 

tashkil etgan. 5 ta holatda esa jamoat xavfsiz-
ligi va tartibiga tahdid soluvchi materiallarni 
kibermakonda tarqatish (JKning 2441-mod-
dasi) holatlari aniqlangan. Moddiy zarar 
masalasiga toʻxtaladigan boʻlsak, birgina 
Yashnobod tumanida 2025-yilda fuqarolarga 
yetkazilgan moddiy zarar miqdori 107 000 
000 (bir yuz yetti million) soʻmdan ortiqni 
tashkil etgan. 2026-yildagi 16 ta jinoyat ari-
zasining aksariyati firibgarlik ekani, jinoyat-
chilar aholining ishonuvchanligidan foydala-
nish boʻyicha ijtimoiy muhandislik usullarini 
yanada takomillashtirganini koʻrsatadi.

Jinoyatlarni fosh etish koʻrsatkichlari 
amaldagi tizimning mutlaqo qoniqarsiz 
ekanligini koʻrsatadi. Yashnobod tumanida 
2026-yildagi ushbu jinoyatlarning atigi 12,5 
%i fosh etilgan boʻlib, qolgan 87,5 %i ochil-
masdan qolmoqda. Oʻtgan yillar kesimida 
ham respublika boʻyicha fosh etilish oʻrtacha 
27,5 % atrofida boʻlgan. Bu raqamlar kiberji-
noyatlarning latentlik (yashirin) darajasi fav-
qulodda yuqori ekanligini, dalillarni toʻplash, 
IP-manzillarni aniqlash, kriptotranzaksiya-
larni kuzatish kabi raqamli tergov institutlari 
jiddiy islohotga muhtojligini koʻrsatadi. Ushbu 
joylarda, asosan ustoz-shogird anʼanalariga 
tayangan anʼanaviy tergov uslublari kiberhu-
jumlar oldida ojiz qolmoqda.

Eng xavotirli xulosa shundan iboratki, 
kiberjinoyatchilik chegarasiz jinoyatdir. Tah-
lil natijalariga koʻra, Yashnobod tajribasida 
jinoyat sodir etgan shaxslarning atigi 21 %i 
aynan oʻsha hududda istiqomat qilgan. Qolgan 
79 %i esa hududdan tashqarida boshqa vilo-
yatda yoki hatto xorijiy davlatlarda turib, VPN 
va proksi-serverlar orqali masofaviy usulda 
hujumlarni amalga oshirgan. Bunday trans-
chegaraviy va ekstraterritorial xususiyat ki-
berjinoyatchilikka qarshi kurashishni yagona 
mahalliy profilaktika darajasidan olib chiqib, 
yagona milliy va huquqiy mudofaa tizimini 
(Kiberjinoyat atamasining xalqaro konvensi-
yalarga mos taʼriflanishini) talab qiladi. 

Amaldagi Jinoyat kodeksining 188¹-mod-
dasi qabul qilingan davrda moliyaviy pirami-

dalar asosan jismoniy infratuzilma (ofislar)
ga ega boʻlish hamda pul mablagʻlarini naqd 
shaklda (qoʻlma-qoʻl) yigʻish mexanizmi 
orqali faoliyat yuritgan. Biroq raqamli texno-
logiyalarning shiddatli rivojlanishi natijasida 
mazkur jinoyatning kriminologik va deter-
ministik portreti butunlay virtual makonga 
koʻchdi. Zamonaviy kibermoliyaviy piramida-
larni tashkil etuvchilar jismoniy idoralar saq-
lash va shaxsini ochiqlash zaruriyatidan toʻliq 
voz kechmoqda. Ularning virtual “ofisi” yopiq 
“Telegram” kanal, anonim kriptohamyon 
hamda xorijiy xostinglarda joylashgan, sunʼiy 
intellekt elementlaridan foydalanilgan soxta 
(fishing) investitsion vebplatformalardan 
iborat boʻlib qolmoqda. Bu esa qilmishni kva-
lifikatsiya qilishda va subyektni aniqlashda 
transmilliy xarakterdagi huquqiy muammo-
larni keltirib chiqarmoqda.

Yangi avlod moliyaviy piramidalari aqlli 
shartnomalar, blokcheyn texnologiyalari va 
raqamli tokenlar niqobi ostida fuqarolarga 
fantastik daromad (kunlik 5-10 % foyda) 
vaʼda qilmoqda. Amaldagi JKning 1881-mod-
dasida noqonuniy faoliyat atamasi umumiy 
tarzda berilgan boʻlib, u piramidaning iqtiso-
diy tub mohiyatini ochiq koʻrsatib bermaydi. 
Aslida moliyaviy piramidaning yagona hal 
qiluvchi belgisi shundaki, yigʻilgan mablagʻlar 
hech qanday iqtisodiy qadr-qimmat yaratuv-
chi tadbirkorlik faoliyatiga yoʻnaltirilmaydi. 
Barcha toʻlov (daromad deb ataluvchi tu-
shum)lar faqatgina tizimga yangi qoʻshilgan 
aʼzolarning badallari hisobidan eski aʼzolarga 
qayta taqsimlanadi. Bu aniq matematik asos-
langan jinoyat boʻlib, ertami-kech qulashi 
kafolatlangan iqtisodiy sabotajdir.

Shu munosabat bilan, moliyaviy pirami-
dalarga qarshi kurashish boʻyicha qonun-
chilikni takomillashtirish zarurati shundan 
iboratki, qonunda jinoyatning moddiy belgisi 
(aktivlarni tadbirkorliksiz qayta taqsimlash) 
aniq yozilishi kerak. Shuningdek, piramida 
tashkilotchilarining maqsadli ravishda yuzlab 
va minglab fuqarolarning hayotini barbod 
qilayotganini inobatga olib, ularga nisbatan 

jazo sanksiyalarini favqulodda ogʻirlashtirish 
va jinoyat orqali orttirilgan har qanday mulk-
ni majburiy musodara qilish instituti qayta 
tiklanishi obyektiv ehtiyoj hisoblanadi.

Biz yashayotgan davrning eng katta texno-
logik inqilobi hisoblangan SI tizimlari insoni-
yatga qulaylik keltirish bilan birga, kiberjino-
yatchilarning qoʻlida eng xavfli va ommaviy 
qirgʻin quroliga tenglashadigan vositaga 
aylanib bormoqda. Kriminologik tadqiqotlar 
va kiberxavfsizlik markazlari ogohlantira-
yotganidek, jinoyatchilar SI yordamida hara-
katlarni avtomatlashtirmoqda, oʻta ishonchli 
soxta kontent yaratmoqda va huquq-tartibot 
idoralari nazoratini chetlab oʻtmoqda.

Xususan, dipfeyk texnologiyasi yordami-
da davlat rahbarlari, yirik biznes vakillari 
yoki fuqarolarning yuz qiyofasi va ovozini 99 
% aniqlik bilan soxtalashtirish imkoniyati 
paydo boʻldi. Jinoyatchilar SI yordamida ta-
niqli shaxslarning ovozini klonlashtirib, “men 
falokatga uchradim, pul kerak” yoki “mana 
bu davlat investitsiya dasturiga pul kiriting” 
qabilidagi videomurojaatlarni ommaviy 
tarqatmoqdalar. Minglab Oʻzbekiston fuqa-
rolari aynan ijtimoiy tarmoqlardagi dipfeyk 
reklamalarga aldanib, moliyaviy piramida va 
firibgarlarga mablagʻlarini oʻtkazib yuborgan.

Muammo shundaki, amaldagi Oʻzbekiston 
Respublikasi Jinoyat kodeksida texnologi-
yalar, xususan, SIdan jinoiy, gʻarazli maq-
sadlarda foydalanganlik uchun hech qanday 
maxsus javobgarlik normasi mavjud emas. 
Bu huquqiy boʻshliq SI dasturchilari va foy-
dalanuvchilari oʻrtasida toʻla jazosizlik hissini 
uygʻotmoqda. Kiberjinoyatlar oldini olish 
borasidagi yondashuvimiz endilikda oqibat 
kelib chiqqanidan soʻng kurashish emas, 
texnologiyani ishlab chiqish va qoʻllash bos-
qichidayoq jinoiy taqiq qoʻyish boʻlishi shart. 

Tahlillarning eng ogʻriqli nuqtasi bu 
mamlakatimiz bank va moliya infratuzilma-
sining oʻsib borayotgan kibertahdidlarga 
tayyor emasligi hamda huquqiy javobgarlik 
mexanizmlarining noaniqligidir. 2026-yil 
12-martda Prezidentga qilingan taqdimotda 

koʻrsatib oʻtilganidek, oʻtgan yillarda atigi  
3 ta bank tizimidagi SI tufayli birdaniga  
3025 nafar mijozning hisobidan pullar 
oʻgʻirlangan va ularga 17 milliard soʻm mod-
diy zarar yetkazilgan (Mirziyoyev, 2026).

Banklar, toʻlov tizimi operatorlari va 
toʻlov tashkilotlari katta miqdorda daromad 
koʻrayotgan boʻlishiga qaramay, koʻplab 
hollarda axborot xavfsizligi uchun yetarli 
sarmoya kiritishmayapti. Ikki faktorli au-
tentifikatsiya, shubhali tranzaksiyalarni 
bloklovchi firibgarlikka qarshi tizimlari yo 
eskirgan, yoki tejamkorlik maqsadida oʻchirib 
qoʻyilgan. Bunga sabab, amaldagi qonunchi-
likda banklarning kiberxavfsizlik talablariga 
rioya etmaganligi uchun jinoiy javobgarlik 
yoʻqligidir. Jinoyatchi pullarni oʻgʻirlaydi, 
jabrlanuvchi yillab pulini qaytarolmaydi. 
Bank esa “biz masʼul emasmiz, mijoz parolini 
oʻzi berib qoʻygan” degan standart bahona bi-
lan javobgarlikdan qutulib qolmoqda. Bunday 
adolatsizlikka barham berish, moliya tashki-
lotlarini mijozlar xavfsizligini taʼminlashga 
majbur qilish uchun qonunchilikda “tizimli 
profilaktika” sifatida bank masʼul shaxslariga 
nisbatan qatʼiy jinoiy va moddiy javobgarlik 
kiritilishi obyektiv huquqiy zaruratdir.

Ikkinchi yirik muammo bu dropperlik 
sindromidir. Kiberjinoyatchilar oʻgʻirlangan 
pullarni izsiz yoʻqotish va naqdlashtirish 
uchun yuzlab fuqarolarning bank kartalari-
dan foydalanadilar. Aholining ijtimoiy himo-
yaga muhtoj qatlami, talabalar va huquqiy 
savodi past fuqarolar arzimas haq (masalan, 
100 000 soʻm) evaziga oʻz nomlariga bank 
kartasi ochib, uning boshqaruvi (login-paroli) 
va SIM-kartalarini begona (jinoyatchi)larga 
sotib yuborishmoqda. Bu qatlam kriminolo-
giyada dropperlar deb ataladi. Ular bilvosita 
tarzda xalqaro kiberjinoyatchilik sindikatla-
rining pul yuvish zanjiridagi eng muhim hal-
qasiga aylanmoqda. Amaldagi qonunchilikda 
oʻz bank kartasini va elektron akkauntini ki-
berjinoyat uchun ijaraga yoxud foydalanishga 
berganlik uchun toʻgʻridan toʻgʻri maʼmuriy 
va jinoiy javobgarlik yoʻq. Zanjirning ayni 

shu qismi qonunan uzilmas ekan, kiberji-
noyatchilar xorijdan turib bemalol pullarni 
oʻzlashtirishda davom etaveradi.

Yuqorida tahlil qilingan dalillar, xususan, 
kiberjinoyatchilik koʻrsatkichlarining yuzlab 
barobarga oshishi, moddiy zararning trillion-
lab soʻmga yetishi, SI kabi yangi tahdidlarning 
oʻsib borishi shuni bildiradiki, bizning amalda-
gi jinoyat va maʼmuriy qonunchiligimiz chuqur 
kechikkan, reaktiv xarakterga ega. Yaʼni qonun 
faqatgina jinoyat sodir boʻlib, fuqaro pulini 
yoʻqotib, oilasi xonavayron boʻlganidan keyin-
gina ishga tushadi. Biroq kibermakonda pul 
bir necha soniyalar ichida yuzlab offshor hi-
soblarga boʻlinib chiqib ketadi. Shuning uchun 
anʼanaviy jazo bu yerda samarasizdir.

Zamonaviy raqamli xavfsizlik siyosati 
jinoiy jazo choralarini oqibatlar bilan kura-
shishdan  barvaqt oldini oluvchi va xavfni 
neytrallashtiruvchi darajaga koʻtarishni talab 
etadi. Qonunchilikka kiritilayotgan yangi nor-
malar aynan shu maqsadda fuqarolarda oʻz 
maʼlumotlariga nisbatan shaxsiy masʼuliyatni 
oshirish, moliya muassasalarida himoya inf-
ratuzilmasini qurish majburiyatini mustah-
kamlash, moliyaviy piramidalar va SI orqali 
qilingan jinoyatlarga esa oʻta qatʼiy, ayovsiz 
chora koʻrish mexanizmlarini yaratishni oʻz 
oldiga maqsad qilib qoʻygan. 

SI ishtirokidagi jinoyatlarda harakat yoki 
harakatsizlik odatiy jinoyatlardagidek jis-
moniy kuch, ruhiy bosim va shu kabi odatiy 
psixofiziologik holatlar emas, balki raqamli 
manipulyatsiya va avtomatlashtirish orqali 
sodir etiladi. SI ishtirokidagi ijtimoiy xavfli 
qilmishlarning obyektiv tomonini tahlil 
qilish shuni koʻrsatadiki, SI jinoyat toʻlaqonli 
subyekti emas, balki oʻta xavfli, intellektual 
va yuqori tezlikda harakatlanuvchi jinoyat 
vositasidir. Asosiy huquqiy muammo shun-
daki, SI tomonidan mustaqil hosil qilingan 
(generatsiya qilingan) zararli oqibatlar va 
uni yaratgan dasturchi yoki foydalangan 
shaxs oʻrtasidagi yuridik sababiy bogʻlanishni 
aniqlash uslubining yoʻqligidir. Hozirgi 
kunda mavjud SI texnologiyalari oʻz-oʻzidan 

jinoyat subyekti boʻla olmagani bois, u orqali 
zarar yetkaziladigan ijtimoiy munosabat-
larni aniqlash dolzarb ahamiyat kasb etadi. 
Oʻrganishlarimiz shuni koʻrsatadiki, amaldagi 
jinoyat qonunchiligi chuqur kechikkan va 
faqat reaktiv xarakterga (oqibat kelib chiq-
qandan soʻng kurashish) ega boʻlib qolgan. 
Zamonaviy raqamli xavfsizlik siyosati jinoiy 
jazo choralari preventiv, yaʼni oldini oluvchi 
boʻlishiga xizmat qilishini talab etadi. Shu-
lardan kelib chiqib, Oʻzbekiston Respublikasi 
Jinoyat kodeksiga quyidagi ilmiy asoslantiril-
gan takliflar kiritilishi ilgari suriladi.

Birinchidan, Jinoyat kodeksining 25-mod-
dasi doirasida, axborot texnologiyalari soha-
sida gʻarazli maqsadlarda SI algoritmlarini 
yozish, neyrotarmoqlarni jinoiy maqsadlarda 
oʻqitish va moslashtirishni toʻgʻridan toʻgʻri 
jinoyatga tayyorgarlik koʻrishning max-
sus raqamli shakli sifatida eʼtirof etuvchi 
meʼyorlarni kiritish lozim.

Ikkinchidan, Jinoyat kodeksining axborot 
texnologiyalari sohasidagi jinoyatlar bobi 
tarkibiga SI texnologiyalarini gʻarazli yoki 
boshqa past niyatlarda ishlab chiqish, qayta 
dasturlashtirish, tarqatish, foydalanish va 
boshqa harakatlarni amalga oshirishni mus-
taqil jinoyat tarkibi sifatida kiritish lozim.

Uchinchidan, Jinoyat kodeksining 
56-moddasiga qoʻshimcha “i1” band, yaʼni 
sunʼiy intellekt texnologiyalaridan foydalanib 
jinoyat sodir etishni jazoni ogʻirlashtiruvchi 
holat sifatida eʼtirof etish lozim.

Toʻrtinchidan, mijozlar xavfsizligiga 
eʼtiborsizlikni bartaraf etish uchun bank, 
toʻlov tizimi operatorlari va toʻlov tashkilot-
larining masʼul shaxslariga nisbatan davlat 
tomonidan belgilangan kiberxavfsizlik talab-
lariga rioya etmaganlik oqibatida ommaviy 
moddiy zarar kelib chiqqan holatlar uchun 
qatʼiy jinoiy va moddiy javobgarlikni belgi-
lash lozim.

Beshinchidan, Jinoyat kodeksiga yangi 
1211-modda, yaʼni raqamli jinsiy tajovuzni 
kiritish lozim. Jumladan, SI, axborot texnolo-
giyalaridan foydalangan holda yoki sintetik 



12.00.08 – JINOYAT HUQUQI. 
JINOYAT-IJROIYA HUQUQI

108 2026-YIL 5-SON
VOLUME 6 / ISSUE 5 / 2026

ISSN: 2181-1938YURISPRUDENSIYA

mediatexnologiyalar yordamida shaxsning 
roziligisiz uning yuzi, tana aʼzolari yoki ovozini 
oʻzgartirish, soxtalashtirish yoki ularni sunʼiy 
ravishda yaratish orqali pornografik xarak-
terdagi tasvir, video yoki audio materiallarni 
tayyorlash, saqlash, olib kirish, tarqatish, rek-
lama qilish, namoyish etish, xuddi shuningdek, 
shaxsning shaʼni va qadr-qimmatini toptash, ru-
hiy azob berish yoki jinsiy aloqaga majburlash 
maqsadida raqamli jinsiy tahdid, tajovuz sodir 
etishni alohida jinoyat turi sifatida belgilanadi.

Oltinchidan, moliyaviy piramidalar boʻyicha 
sanksiyalarni qatʼiylashtirish lozim. Jumladan, 
Jinoyat kodeksiga yangi 1882-modda, yaʼni 
moliyaviy piramidani tashkil etish va unga 
rahbarlik qilishni alohida jinoyat turi sifatida 
kiritish lozim.

Yettinchidan, Jinoyat kodeksiga yangi 
1302-modda, yaʼni SI yordamida noqonuniy 
kontentni tayyorlash va tarqatishni alohida 
jinoyat turi sifatida kiritish lozim.

Sakkizinchidan, Jinoyat kodeksiga yangi 
1681-, 1691-moddalar, yaʼni axborot tizimlari-
dan foydalanib firibgarlik va oʻgʻrilik sodir etish-
ni alohida jinoyat tarkibi sifatida ajratish lozim.

Toʻqqizinchidan, Jinoyat kodeksining 
2781-moddasini axborotlashtirish va kiberxavf-
sizlik qoidalarini buzish deya qayta tahrirlab, 
modda dispozitsiyasini “Axborotlashtirish va 
kiberxavfsizlik qoidalarini buzish, yaʼni belgi-
langan himoya choralarini koʻrmagan holda 

axborot tizimlari, maʼlumotlar bazalari va bank-
larini, axborotga ishlov berish hamda uni uza-
tish tizimlarini yaratish, joriy etish va ulardan 
foydalanish hamda axborot tizimlaridan ruxsat 
bilan foydalanish fuqarolarning huquqlariga 
yoki qonun bilan qoʻriqlanadigan manfaatlariga 
yoxud davlat yoki jamoat manfaatlariga koʻp 
miqdorda zarar yoxud jiddiy ziyon yetkazilishi-
ga sabab boʻlsa” deya oʻzgartirish kerak.

Oʻninchidan, kiberjinoyat zanjirini uzish 
maqsadida oʻz bank kartasi, elektron akkaunti, 
identifikatsiya maʼlumotlarini gʻarazli maqsad-
larda boshqa shaxslarga ijaraga berish, sotish 
yoxud qasddan topshirganlik (dropperlik faoli-
yati) uchun toʻgʻridan toʻgʻri maʼmuriy va uning 
ortidan jinoiy javobgarlikni oʻrnatish lozim.

Xulosa 
Mamlakatimizda raqamli huquq va 

kiberxavfsizlik kafolatlarini taʼminlash, jami-
yatimizni iqtisodiy barqarorlikka olib chiqish 
maqsadida tadqiqotlar va oʻrganishlarimiz 
natijasida, Oʻzbekiston Respublikasining Jino-
yat kodeksiga taklif etilayotgan oʻzgartirish va 
qoʻshimchalar har tomonlama asoslantirilgan, 
kechiktirib boʻlmas va hayotiy zaruratdir. 

Ushbu normalarning amaliyotga joriy 
etilishi jamiyatni raqamli iqtisodiy inqirozlar-
dan saqlashga hamda fuqarolarning huquq va 
erkinliklari, mulkiy hamda shaxsiy daxlsizligi 
jinoiy tajovuzlardan himoya qilishga xizmat 
qiladi.

